
სსიპ საზოგადოებრივი კოლეჯი „ფაზისი“

კოლეჯის შესახებ

საზოგადოებრივი კოლეჯი "ფაზისი"თავისი არსებობის მრავალ ათეულ წელს ითვლის. იგი დაარსდა 1957 წელს. წლების განმავლობაში ეს სასწავლო კერა ახორციელებდა მაღალკვალიფიციური სპეციალისტების მომზადებას ქალაქის შრომის ბაზრის მოთხოვნათა საფუძველზე. კოლეჯი მჭიდროდ თანამშრომლობდა ფოთის საზღვაო ნავსადგურთანდა გემთშემკეთებელ-გემთმშენებელ ქარხანასთან. კოლეჯის ბაზაზე მიმდინარეობდა მუშა-მოსამსახურეთა მომზადება-გადამზადება სხვადასხვა სპეციალობებში. კოლეჯმა თავისი არსებობის მანძილზე რამდენჯერმე მცირედ იცვალა მიმართულება, მაგრამ ძირითადი პროფილი უცვლელი დარჩა.

2011 წელს განათლებისა და მეცნიერების სამინისტროს მიერ განხორციელდა კოლეჯის სრული რეაბილიტაცია. კოლეჯი განათლებისა და მეცნიერების სამინისტროს მიერ აგრეთვე სრულად აღიჭურვა ინვენტარითა და თანამედროვე ელექტრო და კომპიუტერული ტექნიკით. საზოგადოებრივი კოლეჯის "ფაზისი" სასწავლო და საწარმოო გარემოს შექმნას მნიშვნელოვნად შეუწყო ხელი გაეროს განვითარების პროგრამამ, რომლის თანადგომით კოლეჯში შეიქმნა მძლავრი მატერიალურ-ტექნიკური ბაზა. კოლეჯის მატერიალური ბაზის შევსებას ხელი შეუწყვეს აგრეთვე სხვა დონორმა ორგანიზაციებმაც - მიგრაციის საერთაშორისო ორგანიზაციამ, ნორვეგიის ლტოლვილთა საბჭომ.

ქალაქი ფოთი, თავისი განვითრების გზაზე აუცილებლად მოითხოვს კვალიფიცირებულ

მუშა-ხელს და ჩვენი კოლეჯის მიზანიც მაღალკვალიფიციური სპეციალისტების მომზადებაა. ჩვენი რეგიონისათვის პრიორიტეტია ფოთის პორტის განვითარება, ამ მხრივ კოლეჯი აქტიურად არის ჩართული ამ დარგის სპეციალისტების მომზადებაში. ქალაქის შრომის ბაზრის მოთხოვნათა გათვალისწინებით კოლეჯი ამზადებს აგრეთვე სპეციალისტებს სამშენებლო სფეროში. კოლეჯი თანამშრომლობს ქალაქის მრავალ ორგანიზაციასთან და ეს

ორგანიზაციები წარმოადგენენ ბაზას საწარმოო პრაქტიკის გასავლელად ჩვენი სტუდენტებისათვის. კოლეჯში სწავლობენ, როგორც ადგილობრივი, ასევე მიმდებარე

რეგიონებიდან ჩამოსული ადამიანები, ასევე, ჩვენი კარი ღიაა მზრუნველობა მოკლებული, განსხვავებული უნარის მქონე, დევნილი და სოციალურად დაუცველი ფენებისათვის.

კოლეჯის სახელმწიფო კონტროლს ახორციელებს საქართველოს განათლებისა და მეცნიერების სამინისტრო. კოლეჯი დამოუკიდებელია თავის საქმიანობაში. იგი

ხელმძღვანელობს საქართველოს კონსტიტუციით, საქართველოს საერთაშორისო ხელშეკრულებებით და შეთანხმებით, “პროფესიული განათლების შესახებ” და“საჯარო სამართლის იურიდიული პირის შესახებ” საქართველოს კანონებით, ასევე სხვა ნორმატიული აქტებითა და კოლეჯის წესდებით.

საზოგადოებრივი კოლეჯის ყველა თანამშრომელი ხელმძღვანელობს დამტკიცებული შინაგანაწესით მათზე დაკისრებული ფუნქციონალური მოვალეობებიდან გამომდინარე და საშტატო განრიგის შესაბამისად. კოლეჯს აქვს დამოუკიდებელი ბალანსი, საბანკო ანგარიში, ბეჭედი და იურიდიული პირის სხვა რეკვიზიტები.

კოლეჯი დაკომპლექტებულია მაღალკვალიფიკაციური პერსონალით.

ინჟინერიის მიმართულება

ელექტრიკოსი

ენერგეტიკა და ელექტრო იჟინერია -040557

I. საგანმანათლებლო პროგრამის სახელწოდება: ელექტრიკოსი
ა) პროფესიული სპეციალიზაცია:

ელექტრიკოსი 040557


AI. პროფესიული განათლების საფეხური: მესამე
BI. მისანიჭებელი კვალიფიკაცია:

ელექტრიკოსის მესამე საფეხურის პროფესიული კვალიფიკაცია

IV.
პროგრამის მოცულობა:

ელექტრიკოსის მესამე საფეხურის პროფესიული საგანმანათლებლო პროგრამა მოიცავს 60 კრედიტს, საიდანაც 33კრედიტი-825 საათი ეთმობა სასწავლო/საწარმოო პრაქტიკას, ხოლო 27 კრედიტი-675 საათი ეთმობა სასწავლო კომპონენტს.

ბ) პროგრამის ხანგრძლივობა: 10 თვე-40 კვირა. აქედან 1 კვირა დასკვნითი/საკვალიფიკაციო გამოცდა, 7 კვირა საწარმოო პრაქტიკა

V. პროგრამაზე დაშვების წინაპირობა:



კანონით დადგენილი წესი

VI. პროფესიული პროგრამის მიზანი:

პროგრამის მიზანია მოამზადოს მესამე საფეხურის კვალიფიციური ელეტრიკოსი, რომელიც სწრაფად ცვლად შრომის ბაზარზე მოთხოვნადია და რომელმაც იცის:

· ელექტრული დანადგარებისა და მოწყობილობების სამონტაჟო, სარემონტო და გაწყობითი სამუშაოების შესრულება
· ელექტრული დანადგარებისა და მოწყობილობების ექსპლუატაციის პირობების დაცვას, გაუმართაობის დროულ აღრიცხვას, ანალიზსადა შესაბამისი ზომების მიღება
· ტექნიკური დოკუმენტაციის, მუშა ნახაზებისა და სქემების წაკითხვას და მარტივი საინჟინრო გაანგარიშებების ჩატარება
· ჯგუფში მუშაობა და სამუშაო უბანზე უსაფრთხოებისა და ექსპლუატაციის წესების დაცვა
VII. დასაქმების სფერო:

მოცემული სტანდარტის მიხედვით ელექტრიკოსი არის დამხმარე ტექნიკური პერსონალი, რომელიც

მუშაობს ელექტროენერგიის მწარმოებელ,

გადამცემ, გამანაწილებელ და მომხმარებელ ობიექტებზე ინჟინერ -ენერგეტიკოსის (მორიგე ინჟინრის, ცვლის უფროსის) უშუალო ხელმძღვა–ნელობის ქვეშ და ფლობს ელექტროენერგეტიკული დანადგარებისა და მოწყობილობების მონტაჟის, დიაგნოსტიკის, რემონტისა და სწორი ექსპლუატაციის უნარ-ჩვევებს

VIII.პროფესიული სტუდენტის სასწავლო საქმიანობა(დატვირთვა)

პროფესიული სტუდენტის სასწავლო საქმიანობა(დატვირთვა) მოიცავს:

· ლექციაზე დასწრება/სამუშაო ჯგუფში მუშაობას
· პრაქტიკულ მეცადინეობას
· დამოუკიდებელ მეცადინეობას
· საწარმოო პრაქტიკას
· გამოცდების (შუალედური და დასკვნითი) ჩაბარებას

IX. პროფესიული სტუდენტის ცოდნის შეფასება

(ადეკვატურია პროფესიული სტუდენტის კრედიტების გაანგარიშების წესში მითითებული შეფასების სისტემის)

დადებით შეფასებად ჩაითვლება:

· ფრიადი - მაქსიმალური შეფასების 91% და მეტი;
· ძალიან კარგი - მაქსიმალური შეფასების 81-90%;
· კარგი - მაქსიმალური შეფასების 71-80%;
· დამაკმაყოფილებელი - მაქსიმალური შეფასების 61-70%;
· საკმარისი - მაქსიმალური შეფასების 51-60%; უარყოფით შეფასებად ჩაითვლება:
(FX) ვერ ჩააბარა - მაქსიმალური შეფასების 41-50%, რაც ნიშნავს, რომ პროფესიულ სტუდენტს ჩასაბარებლად მეტი მუშაობა სჭირდება და ეძლევა დამოუკიდებელი მუშაობით დამატებით გამოცდაზე ერთხელ გასვლის უფლება.

(F) ჩაიჭრა - მაქსიმალური შეფასების 40% და ნაკლები, რაც ნიშნავს, რომ პროფესიული სტუდენტის მიერ ჩატარებული სამუშაო არ არის საკმარისი და მას საგანი ახლიდან აქვს

შესასწავლი.

მაქსიმალური შეფასება 100 ქულაა.

პროფესიული სტუდენტის მიერ მიღწეული სწავლის შედეგების ერთჯერადად - მხოლოდ დასკვნითი გამოცდის საფუძველზე შეფასება დაუშვებელია.

პროფესიულ სტუდენტს უფლება აქვს, გავიდეს დამატებით გამოცდაზე დასკვნით გამოცდაზე უარყოფითი შეფასების მიღების შემთხვევაში, არანაკლებ 10 დღეში.

შეფასების ფორმა:

· შუალედური შეფასება
· დასკვნითი შეფასება შეფასების მეთოდი:
· ტესტი
· ზეპირი გამოკითხვა
· ჯგუფური/ინდივიდუალური პროექტი
· დაკვირვება და დემონსტრირება
· პრეზენტაციის შეფასება
· პრაქტიკული დავალება
· და სხვა
· სასწავლო კურსის/მოდულის სწავლის შედეგების შეფასებისათვის საჭირო მეთოდები, კრიტერიუმები და ინსტრუმენტები აღწერილია შესაბამის სილაბუსებში.

X. სწავლების მეთოდები


(სასწავლო კურსის/მოდულის სწავლის შედეგების მიღწევისათვის შემუშავებულია სწავლების ადეკვატური მეთოდები).

· ლექცია
· სემინარი
· დისკუსია
· პრეზენტაცია
· როლური თამაში
· სიმულაცია
· დემონსტრირება
· პრაქტიკული სავარჯიშო
· ინსტრუქტაჟი
· დაკვირვება
· კონსულტაცია
· და სხვა



 (0493) 275306; 275304, 220152;

E-mail:
Poti.Pazisi@yahoo.com

ვებ გვერდის მისამართია: www.phazisi.edu.ge

